
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે
 
મળ્યા રામને સીત, વિજોગ ભાગ્યા તે તનના;

દુંદુભિ વાગ્યા દેવ, મનોરથ પહોંચ્યા મનના;

સીતા લેઈ સિધારીઆ, દર્શન અયોધ્યા ગામનું;

જય જયકાર જગમાં થયો, રાજ થયું શ્રીરામનું.    ૩૫૪



મળ્યા માત ને ભ્રાત, મળ્યા ભરત ભાવિક ભાઈ;

વિતક વર્ષા બે બાર, તણા તે કહ્યાં માઈ;

હનુમાન તણી હિમ્મત, સુણીને મોટમ મેલી;

વૂઠ્યા અમૃત મેહ, રાગ રૂડાની રેલી;

છત્ર ધરાવ્યું રામજી, લક્ષ્મણ ચમર કરે જિહાં;

સામળ કહે શોભા ઘણી, મેહ માગ્યા વરસે તિહાં.   ૩૫૫



રામચરિત્ર પવિત્ર, ગાય જે નર ને નારી;

ઈકોતેર પચ્યા સહીત, અધિક પામે ઉદ્ધારી;

દૂધ પુત્ર ઘરસૂત્ર, પુરંદર પદવી પામે;

જન્મ મરણ જંજાળ, વેદના સઘળી વામે;

શ્રીરામચંદ્ર કૃપા કરે, ઈશ્વર પદવી આપે અતી;

સામળ કહે સેવો સહુ, રામ લક્ષ્મણ સીતા સતી.   ૩૫૬



દોહરો.



શ્રોતા વક્તા સાંભળો, કહે કવિ કર જોડ;

સામળ કહે બોલો સજ્જન, જે જે શ્રીરણછોડ.   ૩૫૭












અંગદવિષ્ટિ સંપૂર્ણ.

